1. Die deurlopende PP-agtergrond  (die PowerPoint Background Image)
Geborg deur Bybel-Media
Twee van die agtergronde wat ons voorstel, werk met die beeld van die skuit en die nette wat uitgegooi is.  Die ander agtergrond sluit aan by die storie van die man wat die fietse gesmokkel het – soms sien ons nie die antwoord nie, omdat dit te voor die hand liggend is. 
2. Teks 
Luk 5:1-11  

Op ’n dag toe Jesus langs die Gennesaretmeer staan en die skare vorentoe beur om die woord van God te hoor,  2  sien Hy twee skuite aan die kant van die meer lê. Die vissers het uitgeklim en was besig om die nette uit te spoel.  3  Jesus klim toe in een van die skuite, die een wat aan Simon behoort, en vra hom om dit ’n entjie van die oewer af weg te stoot. Nadat Hy gaan sit het, het Hy die skare van die skuit af geleer.  4  Toe Hy klaar gepraat het, sê Hy vir Simon: “Vaar uit na die diep water toe en gooi julle nette uit om te vang.”  5  “Meneer,” antwoord Simon, “ons het die hele nag deur geswoeg sonder om iets te vang, maar op u woord sal ek die nette uitgooi.”  6  En toe hulle dit doen, het hulle so ’n groot klomp vis gevang dat hulle nette wou skeur.  7  Hulle wink toe vir hulle maats in die ander skuit om te kom help. Hulle het gekom en albei die skuite so vol gemaak dat hulle amper gesink het.  8  Toe Simon Petrus dit sien, val hy voor Jesus se knieë neer en sê: “Gaan weg van my af, Here, want ek is ’n sondige mens.”  9  Hy en almal wat saam met hom was, was stom verbaas oor die groot klomp vis wat hulle gevang het.  10  Jakobus en Johannes, die seuns van Sebedeus wat saam met Simon gewerk het, was net so verbaas. Toe sê Jesus vir Simon: “Moenie bang wees nie. Van nou af sal jy mense vang.”  11  En nadat hulle die skuite op die strand getrek het, het hulle alles net so laat lê en sy volgelinge geword.

3. God versamel ons en ons is bly
3.1. Fokus 
Vandag gaan ons fokus op die voor die hand liggende goed, want dis die goed wat ons so maklik miskyk en dan kan ons so maklik dinge misloop.
Hier is twee stories om mee te begin:
As a pastor, out doing some home visitation, climbed the steps to the porch of one of his parishioners, he heard the sound of a piano being played. The closer he got to the door, however, the more painful the sound. This wasn't the sound of an accomplished pianist finding joy in making music. This was the stumbling, clashing, rhythm-less attempt of a beginner. 
When he knocked, and no one answered, he walked on the porch to a large picture window. Peeking through the window, the pastor saw the family's young son seated in front of the piano, his faced pinched in frowning concentration. A light tapping on the glass brought the child flying off the piano bench and racing to the door, ecstatic at the excuse for a break. 
“Hi, Matthew,” the pastor said. “What are you doing?”
“I'm practicing my piano lesson,” Matthew replied, with a doom-laden voice and a scowl on his face.
“Well, I really came to talk to your Mom about some things. Is she home by any chance?”
Matthew heaved a great sigh, rolled his eyes in impatient disgust and replied, “Now what do you think?!”
Dis voor die handliggend, nè- watter kind oefen klavier as hy buite kan speel, tensy sy ma by die huis is en kyk dat hy oefen…
In John Patrick's comedy, The Curious Savage, a character named Fairy May is asked by Mrs. Savage what is wrong. 
“Nothing. It's just that no one has said they loved me this livelong day.”
Mrs. Savage: “Why, yes they have, Fairy.”
Fairy: “Oh, no they haven't. I've been waiting.”
Mrs. Savage: “I heard Florence say it at the dinner table.”
Fairy: “Did she?”
Florence: “Did I?”
Mrs. Savage: “She said, 'Don't eat too fast, Fairy.'“
Fairy: “Was that saying she loved me?”
Mrs. Savage: “Of course. People say it when they say, ‘Take an umbrella, it's raining’ _ or ‘Hurry back’ _ or even ‘Watch out, you'll break your neck.’ There're hundreds of ways of wording it _ you just have to listen for it, my dear.”
Fairy: (brightening): “My dentist said I had perfect occlusion. Do you think he was telling me he loved me?”
Mrs. Savage: “What else? ...”
Fairy: “Oh, thank you. I've been missing so much. Oh! My dentist loves me.” 
John Patrick, The Curious Savage (New York: Dramatists Play Service, 1951), 36-37.
Ons loop so baie mis omdat ons die voor die hand liggende nie kan herken nie.  God se Seun is in hulle boot, maar Petrus kyk die voor die hand liggende feit mis.  Waartoe Jesus in staat is, is nie onbekend aan hom nie - Jesus het darem al sy skoonma (van alle mense) gesond gemaak!
3.2. Familie-oomblik
Op wie se woord reageer jy?

Pas die woorde en die mense bymekaar:

Ouer 



Jy mag nie meer saam speel nie

boetie of sussie


Jy moet jou boeke inpak 

maatjie



Jy móét die koeldrank met my deel
onderwyser


Jy moet ‘Asseblief’ vra as jy iets wil hê 

Antwoord:

Ouer 


Jy moet ‘Asseblief’ vra as jy iets wil hê

Boetie of sussie

Jy móét die koeldrank met my deel

Maatjie


Jy mag nie meer saam speel nie

Onderwyser

Jy moet jou boeke inpak

Skommel die opdragte en kyk wat gebeur as iemand anders sê:
Bv. as jou boetie sou sê “Jy moet jou boeke inpak” sal jy jou nie soveel daaraan steur soos wanneer juffrou dit sê nie.

Of as jou ouers vir jou sê jy mag nie saam speel nie, sal dit baie erger wees as wanneer jou maatjie so sê.

Elke opdrag kom saam met die persoon wat dit sê en hoe belangriker die persoon is wat dit sê hoe belangriker die opdrag.  Dit maak dus nie saak wat iemand vra nie, maar eerder wie dit is wat dit vra.

Jesus se opdrag was eintlik vir die gesoute vissermanne ’n belaglike opdrag, maar omdat Jesus dit gevra het, sal hulle dit doen.

3.3. Loflied

F212  “Die Here het hom nodig” is ’n eenvoudige kinderlied wat jy gerus vir 
die kinders van alle ouderdomme kan aanleer.  Dit vertel o.a. die storie van Naäman en die dogtertjie wat gesien het dat hy die Here nodig het.  So het die Here vandag sy dissipels nodig. Daar is ’n mp3 van die lied op www.flam.co.za beskikbaar.
F212.
Die Here Het Hom Nodig

(RUBRIEK:  Flammiekidz – Diens & Getuienis)

Musiek:
Neil Büchner & Lizette Louw

Teks:
Louis Dressel

© 2008 MAR Gospel Music Publishers 

Vgl. 2 Kon 5:3,15; Joh 6:9; Mark 11:3 (NLV)

1.
Naäman het die Here  nodig


Dis wat die dogtertjie hoor.


Ek het ook die Here nodig 


Dis wat ek steeds hoor.

REFREIN:


Here, lei my


Heer, gebruik my


Here, stuur my.


Dis wat ek steeds hoor

2.
Sy brood en vissies het Hy nodig


Dis wat die seuntjie hoor.


Die Here het my alles nodig


Dis wat ek steeds hoor.

REFREIN:

3.
Die Here het ons almal nodig


Dis wat dissipels hoor.


Die Here het ons alles nodig


Dis wat ons steeds hoor.

REFREIN:


Here, lei ons


Heer, gebruik ons


Here, stuur ons


Dis wat ons steeds hoor
4. God praat met ons en ons luister
4.1. Woorduitleg
Die visser van mense

Historiese en literêre konteks

Die gedeelte begin met ’n beskrywing van hoedat Jesus sy lerende bediening in Galilea voortgesit het (vers 1).  Gennesaret was die Griekse naam van die vrugbare (en digbewoonde) streek suid van Kapernaum langs die see van Galilea.
  

Die sukses van Jesus se bediening het Hom egter volgens Lukas genoodsaak om helpers te kry.  Die fokus van Lukas 5:1-11 is vervolgens grootliks op die “roeping”
 van Simon Petrus (die visvang wonder is van sekondêre belang vir Lukas).  As die toekomstige leier van die dissipels word Petrus deurgaans in die gedeelte in ’n positiewe lig gestel as ’n hardwerkende, nederige en gehoorsame man.

Struktuur van Lukas 5:1-11

Op ’n dag toe Jesus langs die Gennesaretmeer(
) staan en die skare vorentoe beur om die woord van God(
) te hoor, 2 ﻿sien Hy twee skuite aan die kant van die meer lê. Die vissers het uitgeklim en was besig om die nette uit te spoel. 

3 ﻿Jesus klim toe in een van die skuite, die een wat aan Simon behoort, en vra hom om dit ’n entjie van die oewer af weg te stoot. Nadat Hy gaan sit het, het Hy die skare van die skuit af geleer.

4﻿Toe Hy klaar gepraat het, sê Hy vir Simon: “Vaar uit na die diep water toe en gooi julle nette uit om te vang.”(
)
5 ﻿”Meneer,” antwoord Simon, “ons het die hele nag deur geswoeg sonder om iets te vang, maar op u woord sal ek die nette uitgooi.”
6﻿En toe hulle dit doen, het hulle so ’n groot klomp vis gevang dat hulle nette wou skeur. 7 ﻿Hulle wink toe vir hulle maats in die ander skuit om te kom help. Hulle het gekom en albei die skuite so vol gemaak dat hulle amper gesink het.(
)
8 ﻿Toe Simon Petrus dit sien, val hy voor Jesus se knieë neer en sê: “Gaan weg van my af, Here, want ek is ’n sondige mens.”
9 ﻿Hy en almal wat saam met hom was, was stom verbaas oor die groot klomp vis wat hulle gevang het. 10 ﻿Jakobus en Johannes, die seuns van Sebedeus wat saam met Simon gewerk het, was net so verbaas. 
Toe sê Jesus vir Simon: “Moenie bang wees nie. Van nou af(
) sal jy mense vang.”
11 ﻿En nadat hulle die skuite op die strand getrek het, het hulle alles net so laat lê en sy volgelinge geword.
Teologiese lyn

(  Terwyl Jesus ’n skare geleer het, besluit Hy om in die skuit van Simon Petrus te klim (om die drukgang van die skare wat vorentoe beur om beter te kan hoor, te ontkom – vers 1)
( Ná Jesus die skare geleer het, gee Hy advies aan Petrus oor waar hy sy nette moes uitgooi.
( Jesus se raad (wat teen die heersende norm was om nie in die helder dag te probeer visvang nie)
 lei tot ’n enorme vangs wat Simon Petrus laat besef dat Jesus nie net ’n leermeester was nie.  Gevolglik bely hy dat hy onwaardig is voor Jesus.
( Jesus vertroos vir Petrus en gee aan hom ’n nuwe vocatio – naamlik die van om ’n visser van mense te wees.

(  Petrus (en Johannes en Jakobus) los alles en volg, ongenooid, vir Jesus (vers 11).
Teologiese integrasie

1.  Die gedeelte dui op ’n nuwe fase van Jesus se openbare bediening in Galilea.  Jesus het nou begin om ’n nuwe gemeenskap van manne te roep wat Hom sou volg.  Anders as met ander Rabbi's het Jesus sy eie dissipels geroep.  Hy het ook nie soos ander Rabbi's die room van die jongmanne van sy tyd geroep nie, maar ouer manne wat reeds gesinne en ambagte gehad het (die wat dit nie gemaak het om ’n dissipel van ’n bekende Rabbi te word nie).  Jesus leer ook nie net in die sinagoges van Galilea nie, maar orals – selfs in visserskuite met die land as natuurlike amfiteater.  

2.  Lukas fokus veral op die reaksie van Petrus.  Jakobus en Johannes, die seuns van Sebedeus wat saam met hom gewerk het, word bloot vermeld, terwyl daar glad nie na sy eie broer (Andreas) verwys word nie.  Vers 11 maak dit egter duidelik dat Johannes en Jakobus ook vir Jesus gevolg het (let op die meervoudsvorme).  

3.  Lukas beklemtoon telkens die inisiatief wat Jesus neem.  Dit is Hy wat die skare leer, Petrus se boot opkommandeer en aan hom en sy vennote instruksies gee oor hoe om vis te vang.  Dit is ook Jesus wat Petrus vertroos en aan hom ’n nuwe vocatio gee.  Dit is belangrik om raak te sien dat Jesus nie vir Petrus op sy knieë dwing deur na sy sonde te verwys nie, maar eerder deur God se grootheid en genade deur ’n oorvloedige visvangs aan hom te wys.  God se jaar van guns en genade (sien 4:19) word deur Jesus aan Petrus op ’n manier geopenbaar wat ’n visserman kon verstaan: deur ’n onverwagte en ongeëwenaarde visvangs na ’n frustrerende nag waarin hy niks gevang het nie (vir blindes sou dit deur die gawe van sig kom, en honger skares deur vis en brood).
4.  Waarom Petrus presies bely het dat hy ’n sondaar was, is onduidelik.  Dit is dan ook die eerste voorkoms van die term “sondaar” in Lukas.  Dit is daarom nodig om nader op Petrus se optrede in gaan.

( Eerstens vra Petrus dat Jesus van hom sal weggaan (vers 8).  Moontlik het Petrus bedoel dat hy as Jood nie al die regulasies van die wet nagekom het nie, en daarom nie in die teenwoordigheid kon wees van iemand wat dit oënskynlik wel nagekom het nie.  Hy sou naamlik vir Jesus onrein gemaak het. (
)  Jesus was egter juis volgens Lukas die vriend van sondaars (7:34).  

( Tweedens val Petrus voor Jesus neer.  Dié gebaar was een van diepe respek en eerbied.  Petrus het vanweë die wonder visvangs vir Jesus as ’n agent van God herken en daarom voor Hom neergeval (vers 9).

( Derdens spreek hy Jesus vir die eerste keer as “Here” aan (vers 8).  Die aanspreekvorm is ’n nóg meer eerbiedige wyse van aanspreek as die “meneer” (“﻿epistata﻿” in die Grieks) wat Petrus tot op hede teenoor Jesus gebruik het. (
)  Dit is egter onwaarskynlik dat Petrus in die lig van hulle onsekerheid oor Jesus se identiteit in 8:25
, hier reeds vir Jesus as die Seun van God herken het.

(  Vierdens los Petrus en sy vennote alles en volg vir Jesus (vers 11).

Vir Lukas illustreer die bogenoemde optrede van Petrus die korrekte respons op die koms van God se koninkryk deur Jesus.  Laasgenoemde vra om meer as om net verbaas te wees.  Dit vra sondebelydenis, gehoorsaamheid en ’n bereidwilligheid om alles te los.  Anders as Jesus se tuisdorp wou Petrus ook nie Jesus se mag vir Homself gebruik nie.  Hy wou eerder vir Jesus dien en volg.
5.  Volgens Lukas het Jesus vir Petrus geroep om ’n visser van mense te wees.  In die Ou Testament was die beeld van om mense soos visse te vang, altyd ’n beeld van oordeel.  

Hab. 1:14-15 - Hoe kan U mense behandel ﻿asof hulle visse is, ﻿asof hulle kruipende insekte ﻿sonder leier is? Die Galdeërs vang mense met hoeke, ﻿trek hulle vas in nette, ﻿maak hulle bymekaar in treknette, ﻿en juig en jubel oor die vangs!
Jer. 16:16 - ﻿Ek gaan baie vissers laat kom, sê die Here, en hulle sal die Israeliete vang.  Daarna gaan Ek baie jagters laat kom, en dié sal op die Israeliete jag maak op elke berg en elke heuwel, in al die klipskeure.
Die Griekse werkwoord (“﻿zōgreein﻿”) wat Jesus gebruik het om Petrus se roeping mee te beskryf, beteken egter “om lewendig te vang﻿”.  Petrus se roeping was dus om mense tot die ware lewe te bring en in te samel vir die koninkryk van God, en nie om hulle namens God te oordeel nie.  
Eksegetiese Probleme

Die belangrikste eksegetiese vraagstuk rakende Luk. 5:1-11 is die verhouding van die gedeelte (en die parallel daarvan in Mark. 1:16-20) tot die gebeure verwoord in Johannes 21:1-14.  Dit is naamlik ’n vraag of daar net een geleentheid was waartydens Jesus se advies tot ’n wonder visvangs gelei het en of daar twee was – een aan die begin van Jesus se bediening (soos weergegee deur Mark. 1:16-20 en Luk. 5:1-11) en een ná sy opstanding (Joh. 21:1-14).  Al is daar wel sekere ooreenkomste tussen Joh. 21 en Luk. 5, (
) lyk dit tog asof daar wel twee wonder vangste was.  (
)
4.2. Luister dieper
Waarom is die voor die hand liggende so moeilik om te sien? 

Daar is ’n wonderlike storie van ’n man wat elke oggend deur die doeanepos gery het op sy blou fietsie - agterop sy blou fietsie was ’n mandjie met twee bottels in - moere in een en spykers in die ander een.

Elke oggend het doeane personeel hom gestop en deursoek, want hulle was seker hy smokkel iets. Maar hulle kon niks kry nie. So het dit vir jare aangegaan - elke dag is hy gestop, deursoek, niks is gekry nie en dan deurgelaat!

Toe tree die een doeane personeellid af en loop die man raak en vra vir hom: “Vertel asb net vir my een ding - ek weet jy het al die jare iets gesmokkel. Ek is nou afgetree en jou geheim sal my geheim bly. Wat smokkel jy?”
Die man het doodluiters geantwoord:  “Blou fietsies!”
Dr. Samuel Johnson het eenmaal gesê: “Never be afraid to state the obvious. It is what most people have forgotten.”  Moet nooit bang wees om die voor die hand liggende te noem nie.  Dis wat die meeste mense al vergeet het!

Vandag  gaan die voor-die-hand-liggende genoem word!
Die enigste ware hartseer in die lewe is om nie ’n Christen te wees nie!

Leon Bloy
Want dit is al wat jou gaan help met ’n ware verandering in jou lewe, jou verhoudings, omgewing en wêreld.

Hier is die voor die hand liggende beginsels van verandering - die blou fietsies wat vanoggend verby julle gesmokkel gaan word:
1. Honger vir die Woord  (vs 1)
Was jy al regtig honger - ek bedoel regtig, regtig honger dat die honger soos doringdraad in jou maag steek?

Hierdie mense was oorweldig - honger vir die Woord van God - dit het gesteek soos doringdraad! 

2. Wees daar  (vs 1,2)

Woody Allen het mos gesê: “90% van die lewe is om net op te daag!”
Petrus was daar - daag net op by die alledaagse plekke van die lewe, want dis dikwels waar ’n God-ontmoeting met jou kan plaas vind!

3.  Let’s make excellent mistakes.(4,5)
Daar gaan slegte dae wees.  Dae wat ons plat op ons gesigte val! Hierdie mislukkings hoef nooit ’n einde te wees nie.  Hulle kan paaie word om die genade van God wyer en dieper te ervaar.  Dit was ’n excellent mistake.  ’n Fout waaruit mens leer.  Leer daaruit, sien vir God daar raak, staan op, luister na Hom, sit jou hand in Sy hand en doen wat Hy vir jou sê. 

Jesus klim in die boot van ’n paar verslae manne – dit was ’n mislukte visvang nag! 

Maar Jesus sê vir Simon: “Vaar uit na die diep waters toe en gooi julle nette uit om te vang.” Asof Jesus sê die lewe staan nie stil nie, dit gaan aan.

Soos Winston Churchill gesê het “Success is never final. Failure is never fatal. It is courage that counts.”
Om weer te waag na ’n mislukking is moeilik, maar dit is hoe die lewe betekenisvol word!  Let’s make excellent mistakes!

4. Gee om vir ander, deel met ander…(vs 4)

Luister na die storie van Fred Craddock oor sy pa en die kerk:
Fred se ma en hulle as kinders het altyd kerk toe gegaan, maar sy pa  het nooit gegaan nie. Sy argumente was altyd dieselfde: “Die Kerk gee nie om vir my nie, soek net ’n nuwe naam en ’n nuwe dankoffer!” Fred vertel dan: “Ek het hom dit ’n 100 maal hoor sê!”
Toe het hy daarmee opgehou...  Hy het keelkanker gekry.  In sy hospitaal kamer, was DAAR NET BLOMME EN KAARTJIES!  Elke liewe kaartjie het gekom van ’n lid van die gemeente. Hy kon nie meer praat nie, toe skryf hy op ’n stuk papier die volgende woorde: “In die harde wêreld, vertel my storie!”
Ek het toe oorgeleun, sy hand vasgehou:  “Wat is jou storie, pa?”
Hy het weer geskryf: “Ek was verkeerd!”
Craddock (Jr.) het later hierdie storie aan ’n siniese vrou vertel wat geglo het dat die mense in die kerk apaties is. Na die storie het Craddock vir haar gesê:

“Jy sien daar is mense wat omgee, regtig orals omgee.” 

Weet jy wat het die vrou vir Fred gesê:  “O rêrig, noem ’n paar.”
Toe sluit Fred die storie af met die volgende woorde:

Die vrou soek name.  Mag ek joune vir haar gee? 

5. Jesus kan die onmoontlike doen…(vs 6,7)

Een van die beste aanhalings oor wonders, is uit David James Duncan se River Why. 

“Jy beleef nie wonders soos jy feite beleef nie.  Die meeste feite is geneig om net daar te sit, onaktief, soos objekte op ’n rak, totdat jy besluit om uit te reik en een te gryp/neem. Met wonders is jy self die objek op die rak.  Wonders reik uit na jou en gryp jou!” 

“You don’t experience wonder the way you experience facts.  Most facts
tend to just sit there, inert, like objects on a shelf, until you decide
to reach up and grab one.  With wonder you’re the object on the shelf.
Wonder reaches up and grabs you.”
(pp. 82-83)

Here, ek het U onderskat – die onmoontlike is mos U werk! Ek dink sommer aan Hosea 11:9 “want Ek is God en nie ’n mens.  Ek is die Heilige by jou…”
Ned Geloofsbelydenis Artikel 1 (lees dit)
Artikel 1 se opskrif is: DIE ENIGE GOD
“Ons glo almal met die hart en bely met die mond dat daar ’n enige en enkelvoudige geestelike Wese is wat ons God noem. Hy is ewig, onbegryplik, onsienlik, onveranderlik, oneindig, almagtig, volkome wys, regverdig, goed en die aller oorvloedigste fontein van alles wat goed is.”
6. Belydenis - wanneer Mnr Jesus verander in Here Jesus(vs 8)

“As jy ’n skip wil bou, 
moenie toelaat dat mense by mekaar drom om hout te versamel 
en moenie aan hulle take en werk opdra nie, 
maar leer hulle om te verlang na die oneindige grootheid van die see.”
Antoine de Saint-Exupery.

Met sy belydenis in vers 8 verander Jesus vir Petrus van Mnr Jesus in Here Jesus. Dan begin dinge in sy lewe Jesus-waarts beweeg!
Kyk vir Meneer Jesus sal ek ’n paar goed doen en natuurlik ook ’n paar goed nie, maar vir die Here Jesus sal ek my alles – my lewe gee!

Te veel mense in die kerk beskou Jesus as ’n Meneer en nog nie as die Here nie!
Daardie woorde “moenie bang wees nie” beteken eintlik jy is vergewe - alles is olraait!

7.  Jesus kies ongeag… (vs 10)

Eugene Peterson vertel toe hy ’n kind was, was hy die kleinste seuntjie in die buurt en daarom is hy altyd laaste vir ’n span gekies. Een dag het die twee “kapteins” gestry wie hom gaan vat - want nie een wou hom hê nie! “In one moment I changed from a zero to a minus!”
Nie voor God nie – nie ’n zero of ’n minus nie. Ek het ’n plek wat net ek kan vul. Ons is deur Jesus gekies om in hierdie wêreld saam met Hom ’n verskil te maak!

Wat ’n voorreg!
Voor ek geskik was vir enigiets, het God besluit ek is goed vir wat Hy wil doen. Dis die kinderdoop se teken.

God wil die wêreld wen deur liefde en elke persoon is gekies om dit saam met Hom te doen! Jeremia, Jesaja, Moses, Petrus, ens. se storie vertel presies dit. 

Ons is deur Jesus gekies om in die wêreld saam met Hom ’n verskil te maak!
Mag ons ook so maak…
Fred Craddock se storie oor sy suster. 

Hulle was arm en sy suster was ’n tiener met ’n lelike vel.  Sy kry ’n uitnodiging van Cullen Lyle, die ryk meisie in die dorp, na ’n oorslaappartytjie by haar huis! Dit het haar lewe verander, sy het tot in haar sewentigs nog daarvan gepraat.

As jy arm is en jy sluit die rykes uit omdat jy dink hulle is te smart… óf jy is ryk en sluit armes uit omdat hulle in ’n ander klas is… of as jy ’n nerd is… sluit jy die menere uit, want hulle is te cool/dom of jy is een van die cool menere wat nerds uitsluit - jy het die reg om dit te doen, maar dis nie hoe God se familie of hoe ’n Christen werk nie - ons sluit almal in!

8. Mense lewendig vang  (vs 10,11)

Hoe? Want dis die opdrag… Die Griekse woord vir “visvang” beteken letterlik lewendig vang. 

Wanneer is ’n kerk te groot?  Die enigste Bybelse reaksie is as daar nog net een persoon is in ons omgewing wat nog vir Jesus as ’n Meneer beskou en nog nie as ’n Here nie, is ons kerk nog te klein.  As daar nog een persoon in………………………………  (noem jou omgewing) is wat nodig het om die liefde van God in Jesus Christus te beleef, is ons kerk nog lank nie groot genoeg nie! 

Jesus sê vir elkeen van ons:  “Wees julle vissers van mense - vang hulle.  Ek sal hulle skoonmaak!”
Franciscus van Assisi het eenmaal ’n leerling van hom genooi om saam met hom in ’n naby​geleë dorpie te gaan preek. Die jong priester het onmiddellik ingestem, want dit sou ’n kosbare leerervaring wees.  Enigiemand sou sy voortande gee vir ’n geleentheid om die groot leermeester aan die werk te sien.

Toe hulle in die dorpie kom, het Franciscus dadelik mense begin besoek.  Eerstens het hy ’n draai by die slagter gemaak, toe die skoenmaker en hy het ook ingeloer by ’n vrou wat haar man onlangs aan die dood afgestaan het.  Daarna is hulle na die dorpie se skool waar hy met die kinders en onderwysers gesels het.  So het dit die hele oggend aange​gaan.  Teen die middag se kant het Franciscus gesê:  “Laat ons weer huiswaarts keer, my vriend”.

Die student was stom geslaan en het kwaai geprotesteer: “Met alle respek teenoor u, maar ons het gekom om te preek en ons het nog nie daarby uitgekom nie”.  “Het ons nie?” vra Franciscus aan die jong priester.  “Nee, leermeester”  het hy geantwoord.  Toe kom Franciscus se wyse antwoord:  “Mense het die hele oggend na ons gekyk, geluister en gereageer.  Elke woord wat ons gepraat het, elke daad wat ons gedoen het, was ’n preek.  Ons het die hele môre gepreek!”
Om hierdie “preek” te verstaan, is die verdere wyse woorde van Francis nodig:  “Preek sonder ophou… vertel altyd van God se liefde. As jy regtig moet, gebruik dan eers woorde”. Jy preek deur jou daaglikse doen en late.  
1. Honger vir die Woord (vs 1)

2. Wees daar (vs 1,2)

3. Let’s make excellent mistakes (4,5)

4. Gee om vir ander, deel met ander  (vs 4)

5. Jesus kan die onmoontlike doen  (vs 6,7)

6. Belydenis - wanneer Mnr Jesus verander in Here Jesus (vs 8)

7. Jesus kies ongeag  (vs 10)

8. Mense lewendig vang (vs 10,11)

Die enigste ware hartseer in die lewe is om nie ’n Christen te wees nie!
 Leon Bloy
5. Lied

F248.
Laat Jou Lig Skyn

Tree vir tree kruip die donker in.

Dis nag en ek voel bang

vir skadu's en geluide in die donker gang.

Jesus, help my... gou!

Refrein:

Laat jou lig skyn.  Woo-oo-oo-oh.

Laat jou lig skyn.  Woo-oo-oo-oh.

Laat jou lig skyn, en laat 

Jesus skyn deur jou.  

God maak reuse vrese klein

as jy vir Hom kan sien.

Roep Jesus aan om jou te help en

bangheid sal verdwyn!

Refrein:

Brug:

Ek is sterk!  Ek laat nou my lig skyn.

Jy is sterk!  Jy laat nou jou lig skyn.

Ons is sterk.  Ons laat nou ons lig skyn.

Jesus is sterk.  Hy laat nou ons lig skyn.

6. Volgende week:

2 Korintiërs 3:12-4:2 
� Die see van Galilea (﻿Matt. 4:18) was ook bekend as die "meer van Gennesaret" of die "see van Tiberias" (﻿Joh. 6:1).


� Dit is opvallend dat Jesus nie in Lukas 5 vir Petrus spesifiek uitnooi om Hom te volg nie.  Petrus doen dit vanself.


� Gennesaret was die Griekse naam van 'n vrugbare streek wat langs die meer met die naam (en suid van Kapernaum) geleë was.  Die meer van Gennesaret was ook bekend as die see van Galilea (﻿Matt. 4:18) of van Tiberias (﻿Joh. 6:1).


� Die "Woord van God" moet as 'n genitief van bron gelees word, en dus vertaal word as "die Woord wat van God af kom."  Jesus se woorde was met ander woorde niks anders as die openbaring van God se wil nie.  En om die rede was dit gesaghebbend.


� Dit wil voorkom asof die wonder in Jesus se besondere kennis lê – wie kan tog weet waar vis in die diep water is?


� Let op hoedat Lukas die omvang van die vangs skets: Petrus het hulp nodig met die vangs, hulle nette skeur amper en hulle boot sink byna (vers 6-7).


� Lukas is lief vir die uitdrukking "van nou af" om aan te dui dat 'n nuwe fase van die heilsgeskiedenis aangebreek het (sien 1:48, 5:10, 12:52; 22:18, 69).  


� Die nette, wat gebruik was om in diep water vis te vang, was van linne gemaak wat in die daglig sigbaar was vir visse.  Anders as werpnette wat in vlakwater gebruik is, is die nette in die diep water van die meer in die nag laat sak (vers 4).  As gevolg van die gewig daarvan het dit meer as een boot gevra om dit suksesvol te kon bedryf (vers 7).  Die tipe net moes ook daagliks gewas word (vers 2).  


� Petrus en die ander vissers se werk as redelik gegoede vissermanne (hulle het hul eie boot en vennote) sou hulle nie per se onrein gemaak het nie.  Iets anders moes Petrus die gevoel gegee het.  Presies wat word nie in die teks vermeld nie.


� Die aanspreekvorm "epistata" is uniek tot Lukas (wat dit sewe keer gebruik – 8:24, 45; 9:33, 49, 17:13).  


� ﻿Lukas 8:25 - Hulle het bedaar, en daar het stilte gekom. Toe sê Jesus vir hulle: “Waar is julle geloof dan?”  ﻿Maar hulle was verskrik en verbaas en het vir mekaar gesê: “Wie is Hy tog? Hy gee bevele aan wind en water, en hulle is aan Hom gehoorsaam!”  


� Important structural elements are common to both accounts: the juxtaposition of Jesus and Simon; the first, unsuccessful fishing expedition; Jesus’ command to undertake a new attempt; the trusting obedience of the fishermen; the miraculous catch of fish; a gesture from Simon expressing his faith; and probably a prophecy (Bovon 2002:167).  


� Bronnelys

Bybellennium 








